შრომის ბაზრის აქტიური პოლიტიკა
(დასაქმების აქტიური პოლიტიკა)
შრომის ბაზრის აქტიური პოლიტიკა გულისხმობს სახელმწიფოს მიერ საკანონმდებლო, ეკონომიკური და ორგანიზაციული ღონისძიებების ერთობლივ ძალისხმევას უმუშევრობის შემცირების ან უმუშევრობასთან ბრძოლის მიზნით.
დასაქმების სახელმწიფო პოლიტიკის განმახორციელებელია ,,დასაქმების სახელმწიფო სამსახური’’, რომლის პირდაპირი მოვალეობაა, ეკონომიკის სამინისტროს მიერ განხორციელებული შრომის ბაზრის კვლევების (თვისობრივი, რაოდენობრივი)  საფუძველზე შრომის ბაზრის აქტიური პოლიტიკის იმპლემენტაცია, დაგეგმვა/განხორციელება/ მონიტორინგი.
აქტიური დასაქმების პოლიტიკა ითვალისწინებს:
· სამუშაოს მაძიებელთა კონკურენტუნარიანობის ამაღლებას;
· ახალი სამუშაო ადგილების შექმნის სტიმულირებას;
· დასაქმების ხელშეწყობის პროგრამების განხორციელებას;
· მოქნილი, ხელმისაწვდომი დასაქმების ფორმების დანერგვას;
· თვითდასაქმებისა და მცირე ბიზნესის განვითარების ხელშეწყობას.

მიმდინარე წელს, მოსახლეობის მომსახურების გაუჯობესების მიზნით, თბილისსა და 6 რეგიონში (იმერეთი, ქვემო ქართლი, შიდა ქართლი, კახეთი, აჭარა,  სამეგრელო - ზემო სვანეთი) დაგეგმილია დასაქმების ხელშეწყობის რეგიონული ოფისების გახსნა, სადაც სამუშაოს მაძიებლებისათვის, შესაძლებელი იქნება მომსახურებათა  სრული პაკეტის შეთავაზება.
დასაქმების სამსახურის საქმიანობის გაუმჯობესაბისა და შრომის ბაზრის შესახებ მაქსიმალურად ზუსტი ინფორმაციის მოსაპოვებლად, ასევე დაგეგმილია საინფორმაციო პორტალ (www.worknet.gov.ge) -ს განვითარება: დამსაქმებელთა,  სამუშაოს მაძიებელთა ვაკანსიების აღრიცხვისა და სხვადასხვა მონაცემთა ბაზების  სრულყოფა, ზუსტი სტატისტიკური  საინფორმაციო მექანიზმის დანერგვა.
კონსულტირება
მუნიციპალურ დონეზე, ინდივიდუალური და ჯგუფური კონსულტაციების ჩატარებით შრომის ბაზარზე არსებული სიტუაციიდან გამომდინარე მოხდება დასაქმების პორტალზე რეგისტრირებული სამუშაოს მაძიებლებისთვის ქცევის წესების გაცნობა და მათი კონკურენტუნარიანობის ამაღლების ხელშეწყობა.
საშუამავლო მომსახურება
საშუამავლო მომსახურების მიწოდება/განვითარება გულისხმობს, თავისუფალი სამუშაო ადგილების მოძიების და დასაქმების მოზნით, დამსაქმებელსა და ბენეფიციარს შორის ოპერატიული, ეფექტური კომუნიკაციის დამყარებასა და მათ შორის დიალოგის ხელშეწყობას.
პროფკონსულტირება, სუბსიდირება
პროფესიული  კონსულტაციისა (პროფკონსულტაცია) და კარიერის დაგეგმვის მომსახურების მოწოდება ითვალისწინებს პროფკონსულტაციისა და კარიერული დაგეგმვის მომსახურების დანერგვას, მოწყვლადი დაბალკონკურენტუნარიანი ჯგუფებისთვის, დასაქმების მექანიზმების შემუშავებას.  შშმ, სსსმ და სხვა მოწყვლადი კატეგორიის მოქალაქეთა დასაქმების ხელშეწყობის მიზნით, დამსაქმებელთან შეთანხმებით, ახალშექმნილ ან არსებულ სამუშაო ადგილებზე დასაქმებულ ბენეფიციართა შრომის ანაზღაურების სუბსიდირებას.
პროფილირება
პროფილირების მექანიზმი გამოიყენება  ბენეფიციარის მიერ, სამუშაოს მოძიებისა და შენარჩუნების უნარების დასადგენად, შესაფერისი სამუშაოს მოსაძიებლად  საჭირო მხარდაჭერის დონის იდენტიფიცირებისა და კონკრეტული პირის მიმართ, დასაქმების სამსახურის მიერ გატარებული ღონისძიებების დაასაზუსტებლად.
მომზადება-გადამზადება

დასაქმების სამსახური, სამუშოს მაძიებელთა პროფილირების შემდგომ, საჭიროებებიდან გამომდინარე ბენეფიციარებს სთავაზობს, სახელმწიფო პროგრამის ფარგლებში, შრომის ბაზარზე მოთხოვნად პროფესიებში, პროფესიულ მომზადება-გადამზადებას ან   სტაჟირების გზით პროფესიული კვალიფიკაციის ამაღლებას.

[bookmark: _GoBack]სახელმწიფო პროგრამის მომზადება-გადამზადების კომპონენტის ფარგლებში, პარტნიორ უწყებად განსაზღვრულია განათლების სამინისტო, რომელიც უზრუნველყოფს ავტორიზებული პროფესიული  სასწავლებლების, პროგრამაში მომსახურების მიმწოდებლებად  ჩართვას. მიმწოდებლები უზრუნველყოფენ მოთხოვნადი პროფესიების ფარგლებში პროფესიული განათლების  მოკლევადიანი პროგრამების შემუშავებას.

დასაქმების ფორუმები
დასაქმების ფორუმები - დამსაქმებლების, პროფესიული განათლების პროვაიდერებსა და სამუშაოს მაძიებელ მოქალაქეებს შორის უშუალო, ეფექტური კომუნიკაციის დამყარების მიზნით დაგეგმილია ქვეყნის მასშტაბით დასაქმების ფორუმების მოწყობა.
მედია ტურები
დასაქმების შესაძლებლობების შესახებ საზოგადოების ფართო ფენების ინფორმირებისა და დასაქმების სახელმწიფო პროგრამების პოპულარიზაციის მიზნით,  პრესისა და მასმედიის წარმომადგენლებისათვის დაგეგმილია მედიატურების ორგანიზება.  
